
DRUGA RADIONICA KONTAKT OSOBA / KOORDINATORA ZA ISELJENIKE, UKLJUČUJUĆI I PREDSTAVNIKE 
LOKALNIH RAZVOJNIH TIMOVA IZ PARTNERSKIH JEDINICA LOKALNE SAMOUPRAVE (JLS), NA TEMU 

KOMUNIKACIJA SA ISELJENIŠTVOM 
 

ZAKLJUČCI I PREPORUKE  
sa sastanka održanog 25.-26. marta/ožujka 2015. 

 
U okviru zaključaka prvog dana radionice dogovoreno je slijedeće: 

 Evidentno je da postoje dobre prakse u komunikaciji sa dijasporom u JLS učesnicama u projektu Migracije i 
razvoj, ali te prakse nisu dovoljno zastupljene u medijima širom Bosne i Hercegovine;  

 Potrebno je  kreirati tipski model za izdavanje dokumenata dijaspori putem općinskih web stranica i to 
koristeći se iskustvima Prijedora i Sanskog Mosta (Grad Prijedor, virtuelni matičar: 
http://prijedorgrad.org/maticar.aspx; Općina Sanski Most, virtuelni matičar: 
http://www.sanskimost.gov.ba/index.php/2012-04-10-18-56-53/izvod-postom#); 

 Dogovoreno je da će JLS koje do sada nisu dostavili upitnik pregleda stanja dijaspore u što kraćem roku 
dostaviti popunjene obrasce u MLJPI;  

 Postignut je dogovor o dostavljanju svih vijesti i informacija relevantnih za dijasporu iz JLS web portalu BH 
Radio 1 (web stranica: http://www.bhrt.ba/, elektronska pošta: radio1@bhrt.ba), dok će MLjPI i UNDP činiti 
napore u povezivanju sa dodatnim medijskim partnerima u cilju promocije dobrih praksi JLS učesnica u 
projektu;  

 Nastaviti sa održavanjem radionica za kontakt osobe / koordinatore, iskoristiti sve komparativne prednosti 
uspostavljene mreže koordinatora za dijasporu i po mogućnosti je proširiti dodatnim članovima izvan okvira 
učesnika u projektu Migracije i razvoj;  

 Dogovoreno je održavanje obuke iz komunikacija, koja bi bila dio naredne,treće, radionice (kraj 
maja/svibnja 2015.) kontakt osoba / koordinatora za dijasporu;  

 Postignut je dogovor da se ulože dodatni napori na povećanju vidljivosti projekta i postignuća u JLS kroz 
razmjenu informacija o dobrim praksama i događajima između članova mreže, putem zajedničke 
distribucijske mail liste uspostavljane u okviru projekta migracije i razvoj (Mreza M&R kontakat osoba za 
iseljenike), kao i kreiranje zajedničkog biltena sa primjerima dobrih praksi iz svih JLS ( na primjer uspješna 
priča iz Sanskog Mosta: http://www.sanskimost.gov.ba/index.php/arhiva/1962-video-uspjesna-prica-
remus-sanski-most); 

 Upućen je zahtjev JLS za dostavljanje prijedloga tema za četvrti sastanak kontakt osoba / koordinatora za 
iseljenike, prema njihovim potrebama. Prijedlozi se dostavljaju na e-mail: samir.imamovic@undp.org do 
16.04.2015. godine. 

Zaključci drugog dana radionice: 

- Tim projekta Migracije i razvoj će dostaviti JLS obrazac za razradu projektnih ideja. Sve JLS će dodatno 
razraditi jednu prioritetnu projektnu ideju, zasnovanu na integriranim strategijama razvoja i godišnjem 
planu implementacije, a kojom se potencijal migracija stavlja u funkciju lokalnog razvoja. Razrađena 
projektna ideja može biti jedna od onih koje su prezentirane na radionici, a može predstavljati i novu 
projektnu ideju razvijenu u međuvremenu od strane općinskog razvojnog tima; 

- Projektne ideje za koje se ocjeni da u najvećoj mjeri stimuliraju održiva partnerstva između lokalnih 
zajednica i dijaspore, te potiču praktične inicijative u kojima angažman dijaspore doprinosi lokalnom 
socio-ekonomskom razvoju, će uz stručnu podršku projektnog tima biti razrađene do nivoa potpunog  
projektnog prijedloga;  

- JLS sa potpunim projektnim prijedlozima mogu aplicirati za finansiranje u okviru javnih poziva oglašenih 
od strane domaćih institucija i međunarodnih organizacija. U tu svrhu,  tim projekta Migracije i razvoj će 
pravovremeno obavještavati JLS o svim relevantnim mogućnostima za finansiranje.  

 

 

 

 

 

 

     


